
Nd. 180. Tillaga til þingsályktunar [148. mál]
um byggingu iðnskólahúss í Keflavík.

Flm.: Jón Skaftason.

Neðri deild Alþingis ályktar að skora á menntamálaráðherra að hraða undir-
búningi að byggingu nýs iðnskólahúss í Keflavík fyrir byggðirnar sunnan Hafnar-
fjarðar í samræmi við óskir sveitarfélaganna á Suðurnesjum til menntamálaráðu-
neytisins og tryggja jafnframt fjárveitingu í fjárlögum 1971 til þessara fram-
kvæmda. Skal að því stefnt, að skólahúsið verði tilbúið fyrir skólaárið 1972-1973.

Greinargerð.

Iðnskólinn í Keflavík hefur starfað sem síðdegis- og kvöldskóli óslitið frá
haustinu 1943. Hefur hann verið til húsa i barnaskólanum í Keflavík, eftir að barna-
kennslu er lokið hverju sinni.

Samkvæmt lögum nr. 68/1966, um iðnfræðslu, 15. gr., og 62. gr. reglugerðar um
iðnfræðslu eiga iðnfræðsluskólar að vera dagskólar. Er því meira en tímabært að
ráða bót á ástandi iðnfræðslumála á Suðurnesjum og gera skólanum kleift að starfa
sem dagskóla, enda mun iðnskólinn í Keflavík vera sá eini i hópi hinna fjölmenn-
ari iðnskóla, sem starfræktur er sem kvöldskóli.

Í 12. gr. laga nr. 68/1966 er gert ráð fyrir, að einn iðnskóli skuli starfræktur
í hverju kjördæmi. ÞÓ er gert ráð fyrir, að starfandi iðnskólar með fleiri en 60
nemendum, er lögin tóku gildi, starfi áfram. Iðnskóli Reykjanesumdæmis er fyrir-
hugaður í Hafnarfirði, en þar sem iðnskóli Keflavíkur hafði fleiri en 60 nemendur
við gildistöku nýju iðnfræðslulaganna, verður hann starfræktur áfram, og er
mikill áhugi hjá Suðurnesjabúum á því, að nýtt og myndarlegt iðnskólahús rísi í
Keflavík sem fyrst.

Nemendafjöldinn í iðnskólanum í Keflavík hefur verið þessi frá gildistöku nýju
iðnfræðslulaganna :

Ár 1965/1966 .
1966/1967 .
1967/1968 .
1968/1969 .
1969/1970 .
1970/1971 .

81 nemandi
98 nemendur
1(}3
104
90

110

Nefnd, sem skipuð er fulltrúum sveitarfélaganna á Suðurnesjum, hefur s. 1. þrjú
ár unnið að undirbúningi þessa máls. Hefur hún rætt málið við ýmsa aðila, þ. á m.
menntamálaráðherra, og hefur málið fengið sæmilegar undirtektir, þótt litið beri á
framkvæmdum. ÞÓ er rétt að geta þess, að í september s. l. samþykkti mennta-
málaráðuneytið, að heimilt væri að ráða skólastjóra og einn fastakennara að skól-
anum frá byrjun skólaársins 1970-1971 að telja. En betur má, ef duga skal. Vinda
þarf bráðan bug að því að teikna væntanlegt skólahús, skipa skólanefnd og ákveða
byggingarstað o. s. frv. Það má ekki lengur dragast. Einnig þarf að afla .fjárveit-
ingar til greiðslu á stofnkostnaði við skólabygginguna strax á næsta ári, að til-
skildu mótframlagi sveitarfélaganna á Suðurnesjum.

N ánar i framsögu.


